
prentsa-oharra

Kontzertua bihar izango da Vital Fundazioa Kulturunean 

Vital Fundazioaren Astearte Musikalek Europako ganbera zirkuituko erakargarrienetakoa den Meccore laukotearen eskutik emango diote amaiera denboraldiari

• Nokowski-ren, Janacek-en eta Beethoven-en lana interpretatuko dituzte 

Vitoria-Gasteiz, 2026ko martxoak 9.- Vital Fundazioaren Astearte Musikalek bihar emango diote amaiera XXXVI. edizioari, Meccore laukotea poloniarraren eskutik. Europako ganbera-zirkuituko talderik erakargarrienetakoa da, duten birtuosismo tekniko bikainari, interpretazioen sakontasunari eta presentzia eszeniko indartsuari esker. Aleksandra Bryla eta Joanna Kreft biolin jotzaileek, Michal Bryla biola jotzaileak eta Marcin Mączyński biolontxelo jotzaileak osatzen dute taldea eta Nokowskiren, Janaceken eta Beethovenen lanak aukeratu dituzte hitzordu honetarako. Kontzertua 19:30ean izango da Vital Fundazioa Kulturunean (Bakea kalea 5, Dendarabako 1. solairua). Kontzertu honetarako sarrerak agortu egin dira.

Meccore laukoteak kontzertu areto entzutetsuetan jotzen du, hala nola Londresen, Vienan, Madrilen, Varsovian eta New Yorken, baita Europako jaialdi garrantzitsuenetako batzuetan ere. Alemaniako Parlamentuan, Holokaustoaren Oroimenaren Eguneko zeremonian aritzeko ohorea izan zuen, eta bertan jo zuen Poloniako lehenengo hari laukotea izan zen. Bere lan diskografikoek sari garrantzitsuak jaso dituzte, hala nola Pizzicato Supersonic Award, Disko Alemaniarraren Kritikaren Saria, Diapason d'Or, Ritmo aldizkariak gomendatutako diskoa, besteak beste.
 
Ganbera-musikako lehiaketa ospetsuetan saritua izan ondoren, besteak beste, Londreseko Wigmore Hall-en Laukoteentzako Nazioarteko Lehiaketan eta Reggio Emiliako Paolo Borciani Sarian, Meccore Laukoteak Artemis Laukotearekin ikasi zuen Berlinen eta Bruselan, eta, ondoren, Alban Berg Laukoteko Günter Pichlerrekin perfekzionatu zen Madrilgo Reina Sofía Goi Mailako Musika Eskolan. 

Programa 
[bookmark: _Hlk180581351]Zygmunt Noskowski (1846–1909) 
Viottiren gai baten gaineko bariazioak eta fuga  
Leos Janacek (1854-1928)
Kreutzer Sonataren 1. kuartetoa   
Ludwig Van Beethoven (1770-1827)
Razumovskyren 9. kuartetoa Do Maiorrean, 59. op. 3. zk.

Meccore laukoteak Astearte Musikaletan eskainiko duen egitarauan harizko laukoterako errepertorioko hiru maisulan bildu dira, XIX. eta XX. mendeetako musika estilo eta tradizioen aberastasuna islatzen dutenak. Viottiren gai baten gaineko bariazioak eta fuga  bere lanean, Noskowski konpositore poloniarrak zortzi bariazio sortu ditu, bakoitza izaera eta testura propiokoa, azken mugimenduan fuga ikaragarria bihurtu arte. Poloniako “mazurca” eta “kujawiak” dantzen erritmoa eta estilizazioa hartzen ditu barne obrak. Dantza horiek nazio-izaera nabarmena ematen diote konposizioari, eta bariazioen forma europarra beren lurraldeko tradizioekin uztartzen dute. Chopin edo Szymanowskiren itzalean geratu ohi da Noskowski, baina musika poloniarraren benetako "itsasgarria" izan zen XIX. mendearen amaieran. Indar handiko pertsonaia izan zen: konpositorea, orkestra zuzendaria, kritikaria eta, batez ere, maisu mitikoa.

Janáčeken Kreutzer Sonataren 1. Kuartetoak Leon Tolstóiren izen bereko eleberria du oinarri, aldi berean Beethovenen inspiratua zena. Bere dramatismo biziaren eta kontraste bortitzen bitartez, pasioak eta muturreko emozioek urratutako pertsonaien borroka erretratatzen du lanak. Adierazpen urduriz, erritmo zorrotzez eta bat-bateko biraketez blaitutako musika da, Janáček-en estilo berantiarraren ezaugarri bereizgarriak. 

Azkenik, Beethovenen Razumovsky zikloko 9. kuartetoak kuarteto klasikoaren mugak gainditzen ditu. Bere arkitektura monumentalak, aberastasun polifonikoak eta kontraste ausartek etorkizuneko ikuspegia duen lan bihurtzen dute. Amaiera, fuga izaera duena, une gorenetakoa da: energia eta distira handiko itxiera, Beethoven berantiarraren kuarteto aurreratu eta iraultzaileenen bidea iragartzen duena. Pieza hori harizko laukote batentzat zailenetakotzat eta kitzikagarrienetakotzat jotzen da.
Musika-tresna anitz eta Belaunaldi Erreleboa  
Edizio honetako zifrak eztabaidaezinak eta argiak dira. Programatutako 15 kontzertuetatik 12k sarrera guztiak agortu dituzte. Babes masibo horrek erakusten du tokiko publikoa fidela dela eta kalitate handiko proposamenak baloratzen dituela.
Aurtengo egitaraua beteranoen eta gazteen arteko orekagatik nabarmendu da, baita askotariko taldeek hartu dutelako parte: formatu handiko hiru talde, boskote bat eta bi laukote, hirukote bat, lau bikote eta hiru bakarlari. Aipamen berezia merezi du Jesús Guridi Musika Kontserbatorioko ikasleen parte-hartzeak, eta goraka doan bertako talentuak adierazteko espazio profesionala zorrotza duela ziurtatzen da.
Errepertorioaren aberastasuna izan da beste ezaugarrietako bat. Edizio honetan berrogei musikagileren obrak interpretatu dira. "Musika-bidaia" horrek XIII. mendetik (Guillaume de Machaut-en garaiko lanekin) gaur egungo konposizioetara igarotzeko aukera eman dio ikusleari, hartara, mendebaldeko musikaren ia historia osoa eskaini da, kalitatezko zigilu beraren pean.
Hurrengo hitzordua ARKABIAn izango da, agertoki aldaketa beraz. Ia lau hamarkadatan zikloaren ezaugarri izan den bikaintasun esentziari eutsiko diola agintzen du aldaketa horrek, baina espazio berri bati darion energia berritua dakar.

